
Aŭstrio:                 Tri miliardoj por aranĝi aŭstrajn staciojn

Aŭstra projekto Bahnhofsoffensive, celanta renovigi frekventitajn fervojstaciojn, daŭras. En 2011 malfermiĝis stacioj Kitzbühel, BahnhofCity Wien Westbahnhof kaj haltejo Blumental en Vieno. En venontaj jaroj oni en 100 staciojn kaj haltejojn investos ĉirkaŭ 3 miliardojn da eŭroj. Nun okazas aranĝoj en stacioj Salzburg HBf (254,5 milionoj da eŭroj, limdato 2014), kaj Graz HBf (167,5 milionoj da eŭroj, limdato 2016). La plej granda projekto estas konstruado de viena ĉefstacio por preskaŭ miliardo da eŭroj.

Britio:                    Venkinto de ĉefa premio por servo al klientoj

Angela Thompson, kiu laboras en fervoja stacio apud Leeds, okupis unuan lokon en konkurso pri la plej bonaj servoj al klientoj. La premion – ekskurso en valoro 4000 britaj pundoj - ŝi meritis pro tio, ke ŝi revenis en deĵorejon de sia libertempo, ĉar ŝi konsciiĝis pri tio, ke iu malpli moviĝema pliaĝa sinjorino regule en tiu ĉi tago vojaĝas kaj bezonas helpon, pri kio ŝi pro sia natura hontemo ne petos. La sinjorino Angela krome estis nomumita de aŭskultantoj de brita Radio 2 kiel la plej helpema persono en fervoja priservo.

Ĉeĥio:                   Risortoj por lokomotivoj en Korea Respubliko

Kompanio Hanácké železárny a pérovny (Hanakaj fervojaj produktejoj kaj risortejoj), apartenanta al grupo Moravia Steel, ricevis prestiĝan mendon en azia merkato. La firmao en urbo Prostějov liveros por sudkoreaj fervojoj en du jaroj lokomotivajn ŝraŭbrisortojn en valoro de kelkaj dekmilionoj da ĉeĥaj kronoj. Por Hanakaj fervojaj produktejoj kaj risortejoj temas pri unu el la plej prestiĝaj mendoj en sfero lokomotivproduktado. Por sudkorea kompanio Hyundai Rotem Company la firmao komencis liveri speciale prilaboritajn risortojn kun altnivelaj pretendoj pri precizeco. Hanakaj fervojaj produktejoj kaj risortejoj nuntempe traktas pri plua kontrakto por tiu ĉi kompanio. Denove temas pri liverado de produktoj por lokomotivoj por fina kliento en Turkio. Preskaŭ tuta produktado de la entrepreno estas destinata por eksporto, ĉiam pli multaj fabrikaĵoj sin direktas ekster Eŭropo.

Francio:                 Rekorda trajnnombro en Eŭrotunelo

En semajnfino, la 23-an kaj 24-an de julio 2011 tra tunelo sub kanalo Maniko inter Francio kaj Britio estis transportata rekorda nombro da veturiloj ekde malfermo de la tunelo por trafiko en la jaro 1994. Dum la semajnfino traveturis la tunelon 987 trajnoj: 164 trajnoj Eurostar, 362 trajnoj por transporto de kamionoj, 29 vartrajnoj, restantaj estis trajnoj por transporto de aŭtomobiloj. Alivorte – unu trajno trafikis meznivele en intervalo 3,5 minutoj. Kapacito de la tunelo tamen ne estis tute plenigita, ĉar ĝi estis uzita nur je 70 procentoj.

Germanio:              Ŝtalfabrikisto suspektata pri kartelo

Germana Federacia kartelofico serĉesploras entreprenon de aŭstra kompanio Voestalpine, kiu estas suspektata pro kontraktita prezkartelo kun aliaj fabrikistoj de fervojaj komponantoj. Voestalpine estas elstara eŭropa fabrikisto de ŝtalo por produktado de reloj. La entrepreno troviĝas en centra Germanio, en urbo Butzbach, kaj ĝi produktas fervojajn ŝaltilojn kaj aliajn komponantojn. La kartelofico jam en majo 2011 faris serĉesploradon en filia kompanio Voestalpine TSTG Schlenen Technik & CO KG en urbo Duisburg.

Hispanio:                 Kiel plibonigi evakuadvojojn el stacioj

Hispana kompanio Ferrocarrils de la Generalitat de Cataluna, ekspluatanta kiel fervojan trafikon, tiel metroon en Barcelono, kunlaboros kun londona metroo pri studaĵo por plibonigi evakuadan sistemon en fervojaj stacioj. La studaĵo estas organizata de EU, kiu ĝin ankaŭ financos. Tasko de la projekto estas prilabori studaĵon pri plibonigo de evakuadvojoj super kaj sub tersurfaco. Laŭ la plej novaj sciaĵoj nuntempa statika signalsistemo estas tielnome nevidebla ĝis por 60 procentoj da homoj.

Hungario:                Mendo por livero de regsistemoj

Hungara kompanio NIF, kiu zorgas pri evoluigo de infrastrukturo, elektis Siemens kiel liveranton de trafikaj regsistemoj. Valoro de la mendo estas 53 milionoj da eŭroj. Planita enkonduko de sistemoj ETCS de 2-a nivelo sur 65 km longa linioparto inter Budapest-Kelenföld kaj Székesfehérvar estu plenumita ĝis la jaro 2013. La fervoja linio estas parto de transeŭropa koridoro, kunliganta Italion, Slovenion, Kroation, Hungarion kaj Ukrainion. Hungario por ĝia enkonduko ricevis de EU 1,8 miliardojn da eŭroj.

Portugalio:               Grandrapida fervojlinio Lisbono - Madrido minacita

Portugala registaro konsidere nesufiĉajn financajn rimedojn decidis nedaŭrigi en dua publika mendo konstruon de grandrapida fervojlinio inter Lisbono kaj Madrido, konkrete sur linioparto Lisbono – Poceirao. Portugala ĉefministro aludis, ke la projekton en estonto oni povus denove malfermi. Al Portugalio minacas, ke ĝi devos pagi kompenson al firmaoj, kun kiuj en unua fazo estis subskribitaj kontraktoj. Temas precipe pri hispana konstrua konsorcio, kiu postulas kompenson en valoro 100 milionoj da eŭroj.

Rusio:                        Rusa fervojo ĵetiĝas en ĉinan brakumon

Por evoluo en konstruado de fervoja reto en Rusio oni povus interkontaktigi ankaŭ kunlaboron kun Ĉinio, precipe en projektoj de grandrapidaj fervojoj. Anoncis tion prezidanto de rusa ŝtata fervoja kompanio Vladimir Jakunin. Li krome diris, ke Ĉinio baze de siaj riĉaj spertoj pri fervojaj konstruaĵoj kombine kun evoluintaj teknologioj povus havi ŝancon sukcesi en elektotraktadoj por grandaj fervojaj projektoj. Rusio planas en konstruadon de grandrapidaj fervojoj pluinvesti ĝis 30 miliardoj da dolaroj.

Slovakio:                    Modernaj uniformoj por personalo

Slovakaj fervojistoj, kiuj interrilatas kun vojaĝantoj, ricevos modernajn uniformojn. ŽSSK eĉ tiupaŝe deziras allogi al vojaĝado per trajnoj. Novajn uniformojn ricevos ĉirkaŭ 4300 dungitoj – temas precipe pri kajoĉefoj, trajnestroj, konduktoroj kaj kasistoj. Nove povus ricevi uniformon ankaŭ trakciilkondukistoj sub administrado de ŽSSK. La entrepreno tiucele elspezos ĉirkaŭ du milionojn da eŭroj, preciza sumo estos konata post fino de publika konkurso. Unuaj personoj en novaj uniformoj povus aperi en 2012 en trajnoj IC.

 Prilaboris Jindřich Tomíšek,

reviiziis Heinz Hoffmann                                    

